
BOSHLANG`ICH SINFLARDA CHET TILINI O`QITISHDA “AUTHENTIC”
MATERIALLARDAN FOYDALANISHNING AHAMIYATI.
Abdullayeva Nargiza Axmadjonovna
Namangan Davlat Universiteti Ingliz tili va adabiyoti kafedrasi katta o`qituvchisi
Annotatsiya: Ushbu maqolada boshlang`ich sinflarning chet tili darslarida va erta til
o`rganuvchilar bilan til o`rgatish jarayonida o`qituvchi muvoffaqiyatga erishish va o`z oldiga
qo`ygan maqsadini amalga oshirish uchun “authentic”materiallardan qay darajada foydalanish
mumkinligi kabi masalalarga alohida to`xtalib o`tilgan. Shuningdek samarali dars jarayonini
tashkillashga yordam beruvchi ayrim til o`rgqatish mashqlari ham misol tariqasida yoritilgan.
Kalit so`z va iboralar: til o`rgatish jarayoni, erta til o`rganuvchilar, yondashuv, usul,
o`qituvchining til o`rgatishdagi maxorati, darsning muvoffaqiyati.
THE INFLUENCE OF USING AUTHENTIC MATERIALS IN TEACHING YOUNG
LEARNERS IN PRIMARY CLASSES
Abdullaeva Nargiza Axmadjonovna
Namangan State University Chair of English language and literature senior teacher
Abstract: In this article it was discussed some issues in teaching young learners in primary
classes and how to teach them effectively with authentic materials. What should teachers do in order
to have successful lesson? The author shared some ideas from own experience and tries to justify
them with examples.
Key words: language learning, Young English Learners, approach, way of teaching, teachers`
skills in teaching, success of the lesson.
ВОЗДЕЙСТВИЕ ИСПОЛЬЗОВАНИЯ АУТЕНТИЧНЫХ МАТЕРИАЛОВ ПРИ
ОБУЧЕНИИ УЧЕНИКОВ МЛАДШЕГО ВОЗРАСТА
Абдуллаева Наргиза Ахмаджоновна
Кафедра английского языка и литературы Наманганского Государственного
Университета старший преподаватель
Аннотатция: В данной статье рассматривается важность использования
«аутентичных» материалов при обучении иностранному языку учащихся младшего
возраста и учеников начальных классов. Отдельное внимание уделяется на факторы,
которые должен учитывать каждый лингвист, стремящийся добиться успешного урока.
Так же даётся описание нескольких упражнений с использованием аутентичных
материалов в качестве примера.
Ключевые слова: изучение языка, учащиеся младшего возраста, достижение успеха,
подход, эффективные методы обучения, аутентичные материалы.
Til o`rgatish uzoq davom etuvchi va ayni vaqtda o`qituvchidan katta ma`suliyat talab
qiluvchi jarayon hisoblanadi. Har bir kasbning o`ziga yarasha qiyinchiliklari bo`lgani kabi
til o`rgatuvchilarda ham til o`rganuvchilarga til o`rgatishda kelib chiqadigan muammolar

talaygina. Lekin o`z oldiga yuqori marralarga erishishni maqsad qilib qo`ygan har bir til
o`rgatuvchi yuqoridagi qiyinchiliklarni yengib o`tish uchun doimiy izlanishda bo`lishi va
til o`rganayotgan o`quvchisini yaxshigina til ustasi bo`lib yetishishiga harakat qilishi lozim.
Bir necha yillik pedagogik tajribamdan shuni anglab yetdimki, til o`rganishni
boshlagan til o`rganuvchilarni ikki toifaga bo`lishimiz mumkin. Ular ingliz tilida
“beginners” va “young learners” atamalari bilan beriladi. “Beginner” til o`rganuvchilar
bular til o`rganishning eng boshlang`ich darajasidagilar bo`lib ularning yoshi turlicha
bo`lishi mumkin. “Young learner” til o`rganuvchilar esa erta til o`rganishni boshlagan 5-6
yoshli bolalar yoki O`zbekiston sharoitida bishlang`ich ta`lim ya`ni 1-2 sinf o`quvchilari
hisoblanadilar. Til o`rgatuvchida yuqoridagi ikki toifa til o`rganishni boshlang`ich
darajasidagi til o`rganuvchilarning qaysi biri bilan ko`proq qiyinchiliklar paydo bo`ladi
degan savol tug`iladi. Va ayni shu savolga o`qituvchi sifatida shuni ta`kidlashim mumkinki
erta yoshdan til o`rganishni boshlagan til o`rganuvchilar bilan ko`proq muammolar kelib
chiqishi mumkin. Buning bir qator sabablari bor, lekin biz ushbu maqolada yuqoridagi
muammolarni keltirib chiqaruvchi sabablarni emas, aksincha ularni hal qilish uchun
yordam beruvchi dars jarayonida til o`rganuvchini motivatsiyaga undovchi
yondashuvlardan biri “authentic” materiallardan o`rinli foydalanish borasida ayrim
fikrlarga to`xtalib o`tmoqchimiz.
Yuqorida bir necha bor ta`kidlangan “authentic” so`zini asl ma`nosi nima?
Ushbu so`zning tarjamasi ingliz tilidan o`zbek tiliga asl nusha yoki real mavjud narsa kabi
tarjima qilinishi mumkin. Til o`rgatish jarayonida o`qitish uchun moslab yaratilmagan
aksincha kunlik xayot tarzimizda foydalanishimiz uchun moslashtirilgan barcha
narsalardan o`qitish jarayonida qo`llash “authentic” materiallardan foydalanish
hisoblanadi. [1] Bundan buyon maqolada ushbu ”authentic” so`zini “asl nusxa” deb
ishlatamiz. Asl nusxalarga biz gazeta va jurnallarni, adabiy asarlarni, taklifnoma va
e`lonlarni yoki sof kundalik hayotimizdagi asbob uskunalarni, istemol uchun munjallangan
meva va sabzavotlarni kiritishimiz mumkin. Ushbu narsa va predmetlardan dars jarayonini
samarali tashkillash uchun qanday foydalanish mumkin.
Erta yosh til o`rganuvchilarga va boshlang`ich sinf o`quvchilariga chet tilini o`qitishda
asosan birinchi navbatda ularning so`z boyliklarini shakllantirish maqsadga muvofiqdir.
Chunki bu kabi yosh til o`rganuvchilar hali o`z ona tillarida o`qish va yozish ko`nikmasini
to`laqonli shakllantirib ulgurmagan hisoblanadilar. Soz boyligini boyitish yo`llaridan biri
til o`rganuvchilarga ma`lum mavzu atrofidagi so`zlarni qayta-qayta takrorlatish orqali
amalga oshiriladi. Huddi shu holatda bizga asl nusxa predmetlar yordamga kelishi
mumkin. Masalan ingliz tili alifbosi asosan 2-sinf o`quvchilariga “Kid`s English” kitobi
asosida har darsda 2 yoki 3 tadan bo`lgan holda o`qitiladi. Ingliz alifbosining bosh harfi “A”
ni o`rgatishda doimiy tarzda “apple” so`zi misol tariqasida beriladi, agar biz darsimizni
samarali chiqishini va til o`rgatayorgan o`quvchilarimizni ushbu harfni tezroq o`zlashtirib
olishlarini xohlasak asl olma mevasidan olib kelib o`quvchilarga tarqatib va shu mevani
ko`rsatgan holda bir necha bor “apple” so`zi talaffuzi bilan takrorlatsak, bu bolada
qiziqishni oshiradi va so`z va jismning bog`liqligini tushungan holda “apple” bu “olma”
ekanligini tez anglab yetadi. O`qituvchiga bu so`zning tarjimasini berishga ham xojat
qolmaydi. Shu so`zni mustaxkamlash uchun o`qituvchi “apple” rusumidagi uyali telefon

vositasidan foydalanishi mumkin. Til o`rgatuvchi telefondagi olma belgisini ko`rsatishi
bilanoq yosh til o`rganuvchilar “apple” deb javob qaytaradilar chunki hozirgi jadal suratlar
bilan rivojlanib borayotgan texnika asrining yosh avlodlari bu kabi rusumli telefonlar va
ulardan qay usulda foydalanishni juda yaxshi biladilar, ayni vaqtda ushbu telefon rusumi,
nomi, talaffuzi ular uchun yot narsa emas. Dars jarayonida bu so`zni o`rganishlari esa
ularga huzur bag`ishlaydi va bajonidil bu so`zni o`z so`z boyliklariga qo`shishni
xohlaydilar.
Bola yoshidagi til o`rganuvchilarda yana shu xolat kuzatilganki, ular har bir narsani
ushlab ko`rishni yoki bajarib sinab ko`rishni xohlaydilar,chunki bu ularning tabiatiga
bog`liq. [2] Ijodkor o`qituvchi huddi shu holatdan ham unumli foydalanishi mumkin. Agar
o`qituvchi ranglar mavzusida til o`rganuvchilarga amaliy mashg`ulot o`tayotgan bo`lsa,
rangli qog`ozdan foydalanib shu ranglarni harflarda berishi va til o`rganuvchilarni
guruhlarga bo`lib ma`lum rang so`zlarini yozishni so`rashi mumkin. Masalan sariq rangdan
foydalanib “yellow” so`zi uchun kerak bo`ladigan barcha xarflarni qirqib olinadi va boshqa
rangli harflar orasidan shu so`zga tegishli sariq rangli harflarni topishni bolalardan
so`raladi. Bu kabi til o`rgatish mashqini bajarishda o`quvchilar asl sariq rangdan
foydalanishni va “yellow” so`zini yozishni o`rganadilar.
Bizga ma`lumki yosh til o`rgatuvchilarga TPR metodidan foydalanish ham samarali
natija beradi. Bu metod asosan harakatli o`yinlar orqali bolalarni darsga qiziqtirishi bilan
ajralib turadi.m [3] Shu o`rinda yosh til o`rganuvchilarga quyidagi o`yin mashqini misol
qilib olishimiz mumkin. Til o`rgatuvchi yosh til o`rganuvchilarni sinfdan tashqariga olib
chiqadi va bu o`yin ko`proq kuz fasliga mos bo`lib huddi yilning shu faslida bolalarning
tushkun kayfiyatlarini ko`tarishga ham yordam beradi. Tashqari hovlida o`qituvchi
o`quvchilarga yerga to`kilib yotgan daraxt barglarini faqat sariq ranglilarini terib kelishni
topshiriq sifatida beradi. Bu ko`rsatmani berishda o`qituvchi ingliz tilidan foydalanadi va
bolalarga tushunarli bo`lishi uchun qo`shimcha “body language” ya`ni imo ishoralardan
foydalanishi maqsadga muvofiqdir. Kerakli o`rinda faol bo`lmagan o`quvchilar bilan
birgalikda barglarni terib kelishi ham mumkin. Bu o`rinda savol tug`ilishi tabiiy, o`qituvchi
til o`rganuvchiga bu mashq orqali nimani o`rgatyapti?
Til o`rgatuvchi yosh til o`rganuvchilarga “authentic” material sifatida daraxt barglaridan
foydalanyapti va barg terish bolalar uchun kunlik o`yin bo`lib ular bu kabi o`yinlarni
bajonidil bajaradilar. O`yinning ikkinchi qismida ya`ni barglarni terib kelgan o`quvchilar “I
have 6 leaves” yoki “My leaves are 6” kabi oddiy soda gaplarni aytish bilan o`z
o`qituvchilariga hisobot qilib berishlari lozim. Bu kabi gaplar orqali ular o`zlarining og`zaki
nutq maxoratlarini oshiradilar. Agar guruhingizda 15ta o`quvchi bo`lsa har biri yuqoridagi
gaplarni qayta-qayta takrorlash bilan bu iborani yod oladi va passiv til o`zlashtiruvchi
o`quvchi ham o`z navbatida ijobiy natijaga erishishi mumkin. Til ko`nikmasini bu kabi
shakllantirishda esa “authentic” material sifatida oddiy yerdagi burglar bola
motivatsiyasini oshiradi.
Bir necha ilmiy izlanishlar shuni ko`rsatadiki, masalan Kilickayaning ta`kidlashicha
[4] asl nusxa materiallardan bolalarning o`qish ko`nikmasini oshirish uchun ham
foydalanish til o`rganuvchining o`qish uchun bo`lgan motivatsiyasini oshiradi. Kunlik
darsda foydalaniladigan darsliklardan ko`ra sotuvdagi bolalar uchun munjallangan

“Excellent”, “Dono bolajon” yoki”Znayka” kabi jurnallarning ingliz tiliga oid ruknlarida
berilgan kichik-kichik hikoyalarni o`qish, berilgan krossvordlarni bajarish yosh til
o`rganuvchilar uchun qiziqarli va yaxshi natija beradi. Bu kabi krosvordlar bolalarning
nafaqat o`qish ko`nikmasini yaxshilaydi balki ularning so`z boyligini ham oshiradi hamda
imloviy to`g`ri yozuv ko`nikmasini shakillanishiga yo`l ochib beradi. Yuqorida nomi
keltirilgan jurnallar “authentic” materiallar hisoblanadi.
Hulosa sifatida shuni ta`kidlashimiz lozimki, kichik yoshdagi til o`rganuvchilarga til
o`rgatish katta yoshdagi til o`rganishni boshlagan til o`rganuvchilardan farqli ravishda bir
qator qiyinchiliklarni keltirib chiqaradi. Buning asosiy sabablaridan biri til o`rganuvchining
yosh darajasi bo`lsa, boshqa tomondan bu kabi til o`rganuvchilarda hali ichki
motivatsiyaning shakllanmaganligidir. Shuning uchun ma`suliyatli o`qituvchi sifatida
kichik yoshdagi til o`rganuvchilarga (bular O`zbekiston sharoitida maktabgacha ta`lim
muassasasi tarbiyalanuvchilari hisoblanadi) va boshlang`ich sinf o`quvchilariga chet tilini
o`rgatishda til o`rgatuvchi ancha ijodkor bo`lishi yoki bir necha yillik tajribaga ega bo`lishi
lozim. Har ikki toifadagi o`qituvchi o`z darsini samarali natijasini ko`rishi uchun har darsga
turli hil metodlardan foydalanib mashqlar tayyorlashi va ularni o`z darslarida unumli
qo`llashi lozim. “Authentic” yani yuqorida aytib o`tganimizdek asl nusxa materiallardan
foydalanish ham shu kabi dars samaradorligini oshirishga xizmat qiladi.

